
MOTIV NIJE POZNAT

Detalji pucnjave u Velikoj Kladuši: 19-godišnjak iz
poluatomatske puške teže ranio dvojicu,
poznavali se odranije
AUTOR: D. R. 02.12.2024. u 15:31

U Velikoj Kladuši je jutros došlo do pucnjave u kojoj su dvije osobe zadobile teške tjelesne povrede,

a na njih je pucao 19-godišnjak koji je nakon incidenta predao oružje.

Prethodno nam je potparol MUP-a USK potvrdio da je do pucnjave došlo u 7:40 sati u naselju

Marjanovac.

UVIĐAJ U TOKU

Pucnjava u Velikoj Kladuši: Dvije osobe ranjene

- Upotrebom vatrenog oružja, poluatomatska puška, jedna osoba je izranjavala dva muškarca koji

su zadobili povrede donjeg ekstremiteta. Oni su prevezeni u Kantonalnu bolnicu u Bihaću gdje se

još nalaze. Radi se o teškim tjelesnim povredama - kazao nam je Beganović.

Kako nam je potvrđeno, radi se o 19-godišnjaku koji je nakon incidenta predao oružje i nalazi se

pod nazdorom policijskih organa Velika Kladuša, Kantonalnog Tužilaštva USK i Općinskog suda u

Velikoj Kladuši.

- Tužilac se još nije očitovao u kojem će pravcu ići krivična odgovornost protiv ove osobe. Hoće li to

biti izazivanje opće opasnosti ili kombinacija nanošenja teških tjelesnih ozljeda sa izazivanjem opće

opasnosti. Te detalje ćemo imati nakon što se tužilac očituje o kvalifikaciji djela - rekao je Beganović.

Počinilac ovog krivičnog djela i ranjeni muškarci su se poznavali odranije, ali motiv još nije poznat.

Radi se o mještanima Velike Kladuše.

#Velika Kladuša #pucnjava

